
aya seronok menghadiri istiadat

penyampaian ijazah pada peng-

hujung tahun ini apabila tahun

yang penuh dengan suka dan
duka akan berakhir. la sesuatu yang
menggembirakan untuk bertemu
golongan muda yang optimis mengejar
impian mereka.

Maijlis penyampaian sijil IDEAS
Autism Centre (IAC) 2023 diadakan di
NU Sentral Mall (penyokong tetap usa-
ha kami) pada 9 Disember 2023.

Kanak-kanak dan guru
mempersembahkan muzik dan tarian
bersesuaian dengan musim semasa dan
pihak NU Sentral Mall menurunkan 'salji'
(buih sabun!) dengan kesan yang hebat.

Terdapat juga elemen pendidikan
untuk orang yang lalu lalang yang kekal
di situ untuk mengetahui lebih lanjut
tentang autisme dan khususnya alasan
badan pemikir dasar awam menubuh-
kan pusat pendidikan autisme.

Alasannya adalah mudah. Hal ini
kerana projek penyelidikan pendidikan
yang kami jalankan menyimpulkan
bahawa terdapat penyediaan penjagaan
khusus yang tidak mencukupi untuk
kanak-kanak daripada isi rumah yang
paling kurang bernasib baik dari segi
ekonomi, namun intervensi awal secara
konsisten disebut sebagai cara terbaik
untuk kanak-kanak dalam spektrum
autisme untuk menjalani kehidupan
berdikari di kemudian hari.

Jadi kami memutuskan untuk
melihat sama ada organisasi masyarakat
sivil boleh membina perkongsian
(seperti Yayasan Sime Darby - rakan
kongsi strategik kami) untuk
menyampaikannya dengan cara yang
mampan. (Ini serupa dengan cara ldeas
Academy - kini Sekolah Antarabangsa
Ideas, menawarkan kurikulum IGCSE
kepada kanak-kanak termasuk pelarian
pada harga berpatutan)

Kini, selepas 11 tahun IAC Rawang
beroperasi (IAC Nilai dibuka tahun lalu),
adalah sesuatu mengagumkan melihat
kelompok kanak-kanak daripada ke-
luarga B40 cukup bersedia memasuki
sekolah menengah.

Seronok bercakap dengan ibu bapa
yang mengatakan bahawa IAC telah
mengubah keluarga mereka menjadi
lebih baik.

Anak-anak bukan sahaja mendapat
pendidikan dan terapi, malah
menjadikan ibu bapa mampu keluar
bekerja.

Penghargaan harus ditujukan
kepada guru-guru kami diketuai Puan
Sharifah yang tidak mengenal erti lelah.

Dengan pengetahuan dan
pengalamannya yang mendapat
permintaan tinggi, kami kini mempunyai

Hari konvokesyen adalah hari bahagia penuntut yang dianugerahkan ijazah.

tujuh pusat ahli gabungan IAC (iaitu
menggunakan pedagogi dan kurikulum
kami) termasuk di Langkawi, Muar, Ipoh
dan Kuala Pilah.

Istiadat penyampaian ijazah lain
yang saya hadiri diadakan secara besar-
besaran.

Saya mengiringi ayahanda dan
bonda saya - ayahanda saya Canselor
Universiti Kebangsaan Malaysia (UKM),
bonda saya Canselor Universiti Sains
Islam Malaysia (USIM) dan kekanda
saya sebagai Pro-Canselor kedua-
duanya ke maijlis konvokesyen univer-
siti tersebut.

Kedua-dua majlis mempunyai
kemeriahan, jubah, perarakan tersendiri
dan beberapa nyanyian balada Melayu
yang indah - tetapi apa yang menjadi
persamaan adalah wajah gembira
mereka yang dianugerahkan ijazah.

Walaupun ia adalah detik yang
singkat beberapa tahun yang lalu, masih
terpahat dalam ingatan saya detik
berjabat tangan dengan Pengarah LSE
untuk mengumpul ijazah BSc saya. la
adalah satu peristiwa penting. Dengan
itu, saya cuba untuk terlibat dalam
perbualan ringkas dengan orang yang
mengambil ijazah mereka daripada
saya. Perkara yang mereka ingin
lakukan seterusnya atau sukan atau
instrumen mereka (bergantung pada
subjek yang dianugerahkan).

Saya masih ingat seorang pelajar
Nepal yang cemerlang di Kolej ICAN
yang akan menjadi jururawat dan
Sarjana Muzik Yayasan Jeffrey Cheah
yang belajar di Universiti Sunway yang
berkongsi komposer kegemaran yang
sama seperti saya.

Saya menyampaikan beribu-ribu
skrol kepada pelajar yang menamatkan
pengajian dari Universiti UCSI dan
mengingati betapa ramai yang mahu
berkhidmat untuk negara.

Satu pengalaman istimewa ialah

Sudah tentu dalam beberapa

kes penilaian optimis seperti itu
mungkin merupakan satu hiperbola.
Ramai pelajar sebenarnya tidak
mempunyai perancangan besar
selepas tamat pengajian.”

konvokesyen untuk pelajar perubatan
di Hospital UCSI baharu di Port Dickson
yang diadakan di kawasan terbuka.
Kelompok pertama daripada ramai yang
diharapkan akan seperti yang dititahkan
Yang di-Pertuan Besar Negeri Sembilan
pada majlis pelancaran rasmi hospital
itu seminggu kemudian, menyumbang
kepada mempertingkatkan perkhidmat-
an penjagaan kesihatan di negeri itu.

Sudah tentu dalam beberapa kes
penilaian optimis seperti itu mungkin
merupakan satu hiperbola. Ramai
pelajar sebenarnya tidak mempunyai
perancangan besar selepas tamat
pengajian.

Mereka mungkin berasa kehilangan,
takut untuk memasuki pasaran kerja,
bimbang kemahiran yang mereka
perolehi tidak relevan atau bimbang
diploma atau ijazah yang mereka
perolehi tidak bernilai seperti yang
mereka harapkan.

Namun, tidak mengapa untuk
berkembang di kemudian hari.
Sesungguhnya ramai yang berbuat
demikian, melakukannya dengan lebih
semangat dan keyakinan dan mencapai
lebih banyak kejayaan didorong
perasaan kesal telah membuang masa
sebelum itu.

i

ljazah perlu digunakan untuk capai
kebaikan lebih besar

Terdapat dua detik yang memilukan.
Pada majlis penyampaian sijil IAC,
salah seorang ibu bapa pelajar telah
bercakap tentang Zayn Rayyan,
seorang budak autisme berusia enam
tahun yang dibunuh.

“Perkara itu mungkin berlaku ke-
pada salah seorang daripada anak-
anak kita,” katanya sambil menekankan
betapa pentingnya perkhidmatan IAC
dan dalam istiadat penyampaian ijazah
di USIM, Duta Palestin menerima ijazah
anumerta bagi pihak dua penuntut yang
terkorban akibat serangan Israel di
Gaza.

Tragedi sedemikian mengingat-
kan mereka yang hadir tentang anu-
gerah pendidikan yang berharga dan
tanggungjawab menggunakannya
untuk kebaikan yang lebih besar se-
mentara masih mampu melakukan-
nya.

* Tunku Zain Al-"Abidin ialah Presiden Pengasas
Institut Demokrasi dan Hal Ehwal Ekonomi
(IDEAS)





